
S`diesjährige Graffitiprojekt hed unterem
Motto „Züri“, stattgfunde und d`Motiv 
 sind gemeinsam mit de teilnehmende
Jugendliche usgarbeitet und umgsetzt

wurde. Es händ 15 Jugendliche aktiv am
Erarbeitigs- und Umsetzigsprozess
mitgwirkt. Gsamt hämmer über 30

Jugendliche vor Ort gha wo teilgno händ,
oder verbiicho sind, zum gse was für

Kunstwerk gschaffe werdet und zum  öpis
feins vom Grill z `becho. s`Wetter isch
perfekt gis, d`Stimmig super und die

Teilnehmende sind motiviert gsi ihri Idee
a d`Wand z`bringe. 

 
 
 

ZÜRI ZÜRI ZÜRI! 

KÖNIGLICH! 

S`Ergäbnis chan sich gseh loh. Nachem
Spraye ufde Üebigswand und de erste

erfolgriiche Versüech simmer stolz und 
 erstuunt was bim Ändergebnis usecho 
 isch. Wunderschöni Motiv wo mit Farbe

und Schattierige perfektioniert worde
sind.

NID NUR FUESSBALL 

Zwische de gwünschte FCZ Schriftzüg hed
es Lama mit Buntem Hintergrund sin

Platz Gfunde. Das gid de Wand de nötigi
Farbtupfer und lod die andere Motiv

äbefalls imene speziellere Liecht
erschiene. 

 
 
 

ABER NATÜRLICH  AU

FUESSBALL!! 

Aktueller denn je isch dFuessballthematik
bide Jugend vo Obfelde und Ottenbach.

De darf natürlich s`passende Motiv
dezue nid fähle.

PLATZ GÄ UND GHÖR

VERSCHAFFE! 

Am Samschtig 21.Mai 2022 händ sich am
Nomittag dVerträterInne us de Politik im
Singsaal vom Chilefeld Ziit gno zum de

Jugendliche Ghör schänke und ihri
Wünsch und Ideen alose. 

 
 

SCHÖN DÖFEMER

MITREDE ABER  FÜR

WAS EIGENTLICH? 

Mit de gsammlete Ideen und Aregige wett
dGmeind gezielter ufd Wünsch vo euch

Jugendliche ihgo und nimmt das
gsammlete usem Alass jetzt mit zum

Massnahme erarbeite und au würkli öpis
verändere. Mier sind gspannt und freuen

eus üch i dem Vorgang witerhin ufem
laufende zhalte. 

 
 

MITWIRKIGSALASS VO DE 
GMEIND OBFELDE

MITREDE HEISST

MITENTSCHEIDE 

Zwische 15 und 20 Jugendlichi händ am
Alass teilgno und ihri Ideen und Wünsch
mitbrocht. Als dankeschön fürs mitdänke

und gstalte häds für alli Pizza geh. 
 
 



USSICHT ZUM 

TERMINE ZUM O2

UNTERWÄGS 

SA 04.06.22 13:00 - 17:00 Uhr uf em
Schueli Ottenbach

FR 10.06.22 16:00 - 22:00 Uhr uf em
Schlossächer 

FR 17.06.22 16:00- 22:00 Uhr uf em
Schueli Ottenbach

SA 25.06.22 13:00 - 17:00 Uhr uf em
Schlossächer

SA 09.07.22 13:00 - 17:00 Uhr uf em
Schlossächer 

Scho bereits ide letschte Usgab vo eusere
Jugiziitig hämmer sO2 Unterwägs akündet
jetzt chömmer euch die fixe Termine bis

zude Summerferie bekannt gä. Mier
freued eus immer uf en Bsuech vo euch.

A folgende Date simmer azträffe:
 

 
 

TREFFÖFFNIGSZIITE 

Beidi Treff in Obfelde und Ottebach hend
witerhin bis zude Sommerferie regelmässig
göffnet. Chömid verbi und händ mit eus e

gueti Ziit.
 

Oberstufentreff Obfelden:
Jede Mittwoch von 16:00 - 19:00 Uhr

Jede Friitig von 19:00 - 22:00 Uhr
 

Mittelstufentreff Ottenbach:
Jede zweite Mittwoch von 14:00 - 16:30 Uhr

nächstes Datum isch de 15.06.22 

